
OPSOMMING

Rituele is deel van ons alledaagse lewe en word gewoonlik onbewustelik gebruik. In
hierdie verhandeling word rituele egter bewustelik gebruik, binne ‘n terapeutiese konteks,
met die doel om genesing en groei te bewerkstellig. Die doel van die navorsing is om die
leser se aandag te vestig op die terapeutiese potensiaal van rituele en die waarde
daarvan as ‘n intervensie strategie. Die studie handel oor die rouproses. Die navorser
wil dus spesifiek wys op die gebruik van rituele tydens rouberaad.

Die volgende navorsingsprobleem is in die studie empiries ondersoek : “Wat is die
houding, mening en kennis van professionele hulpverleners oor die gebruik van rituele as
‘n terapeutiese hulpmiddel tydens rouberaad?” Uit die navorsingsgegewens is die
volgende hipotese geformuleer:

- Om te rou oor ‘n verlies is noodsaaklik. Vanweé die basiese eienskappe en
remediérende funksies van rituele, kan rituele ‘n waardevolle terapeutiese
hulpmiddel wees in die fasilitering van hierdie proses.

- Daar is ‘n inherente verband tussen professionele hulpverleners se houdings,
menings en kennis van terapeutiese rituele en die gereelde en effektiewe gebruik
daarvan tydens rouberaad.

- Die gebruik van rituele tydens rouberaad is slegs een komponent in die
omvattende pastorale versorging van die bedroefde.

Sleutelterme:

Prakties-teologiese ondersoek; Rituele; Terapeutiese hulpmiddel; Rou- of treurberaad;
Intervensie strategie; Meta-teorie; Christelike sorg of pastorale werk; Onderlinge sorg;
Pastorale sorg; Pastorale beraad; Pastorale terapie; Ekosistemiese teorie;
Epistemologie; Rouproses; Smart; Bedroeftheid; Treurtake; Hipotese; Professionele
hulpverleners; Gegronde-teorie benadering.



SUMMARY

Rituals are part of our everyday life and are usually performed unconsciously. In this
dissertation rituals are used consciously, within a therapeutic context, with the purpose to
facilitate healing and growth. The aim of the research is to focus the readers’ attention on
the therapeutic potential of rituals and its value as an intervention strategy. The study
concentrates on the grieving process. The researcher therefore specifically wants to show
how rituals are used during grief counselling.

The following research problem was investigated in the study: “What s the attitude, opinion
and knowledge of professional caregivers concerning the use of rituals as a therapeutic
tool during grief counselling?* Out of the research data the following hypothesis was
formulated:

- To grief over a loss is essential. Because of the basic properties and remedial
functions ofrituals, rituals can be a valuable therapeutic tool in the facilitation of this
process.

- There is an inherent connection between professional caregivers’ attitudes,
opinions and knowledge of therapeutic rituals and the regular and effective use of
them during grief counselling.

- The use of rituals during grief counselling is only one component in the
comprehensive pastoral care of the bereaved.

Key terms :

Practical-theological investigation; Ritual(s); Therapeutic tool; Grief counselling and grief
therapy; Intervention strategy; Metatheory; Christian care or pastoral work; Mutual care;
Pastoral care; Pastoral counselling; Pastoral therapy; Ecosystemic theory; Epistemology;
Grieving process; Grief; Bereavement; Mourning; Grief Tasks; Hipothesis; Professional
caregivers; Grounded theory approach.

INLEIDING

Die navorsingsonderwerp in hierdie studie is diegebruik vanrituele as ‘nterapeutiese
hulpmiddel tydensrouberaad. Dienavorsingsprobleem watempiries ondersoekword,
is die volgende : “Wat is die houding, mening enkennis van professionele hulpverleners
oor die gebruik van rituele as ‘n terapeutiese hulpmiddel tydens rouberaad?” Die doel

van die studie is om die navorsingsprobleem verkennend te ondersoek en uit die

empiriese data ‘n hipotese of navorsingsvermoede te genereer.

‘n Domeinverskynsel word gewoonlik vanuit ‘n bepaalde studieveld bestudeer en
onderliggend aan elke vakgebied, is sekere epistemologiese vertrekpunte. Die prakties-
teologiese metodologie van die studie word in hoofstuk een bespreek en in hoofstuk
twee word die meta-teoretiese aannames wat in die studie geld, uiteengesit. Aangesien
die studie handel oor die gebruik van rituele tydens rou- of treurberaad, word teoretiese
aspekte rondom die rouproses in hoofstuk drie bespreek. In hoofstuk vier word
verduidelik wat met die begrip “ritueel” bedoel word en waarom rituele terapeutiese
waarde het, deur te verwys na die betekenis of funksies van rituele. Praktiese riglyne in

die ontwerp en implementering van terapeutiese rituele, word in hoofstuk vyf bespreek.

Inhoofstuk ses word verslag gedoen oor ‘n praktykondersoek wat by 1 Militére Hospitaal
onderneem is oor die tydperk 27 September - 22 Oktober 1999. Daar is gepoog om
empiries te verken wat die houding, mening en kennis van professionele hulpverleners is
oor die terapeutiese gebruik van rituele tydens rouberaad. Die finale gevolgtrekking
waartoe die navorser gekom het, asook enkele aanbevelings, word ten slotte inhoofstuk

sewe beskryf.



